
				صُححّت هذه الصفحة، لكنها تحتاج إلى التّحقّق.

٥٧

ایکنجی قسم (دنیەپەر) نهرينك ساحل يسارنده واقعدركه بوقسم (پولتاوا)، (چەرنيهوف) و(خارقوف) أيالتلريني احتوا ايدر. اوچنجی قسم قرەدكز حوالی ساحلیەسنده بوانان جسیم اووەلردن عبارتدركه بونده (قاتەرينوسلاو)، (خرسون) و (طوريد) أيالتلرى موجوددر.

بوتون بواراضیده ساکن اهالينك مقدار مجموعی (خولم) ایالتی داخلی حساب ايدلمامك شرطيله – ۱۸۹۷ده وقوع بولان تحرير نفوسه نظراً ٢٣,٤٣٠,٤٠٧یه بالغ اولمقده درکه ١٧,٠٠٥,٦٨٨ی اوقرايناليدر. شو حسابه کوره اوقراینالیلر ۱۸۹۷ده اوقراینا اراضی اصلیه سندەکی سكنەنك يوزده یتمش ایکیسنی تشکیل ایتمکده ایدی. بوقطعه اهالیسی ۱۹۱۰ ده تقريباً ۲۲,۰۰۰,۰۰۰سی اوقراینالی اولمق اوزره ٣٠,٣٦٠,٠٠٠ رادەسنده ایدی.

بوندن ماعدا اوقرايناليلر زیرده تعداد ایدەجکمز ايالتلرده و قطعەلرده نفوسك اكثريتنى يامهم بر قسمنی تشکیل ایتمکدەدرلر: (قورسق)، (وورونەژ)، (دون)، (استاوروپول)، (قوبان)، (تەرەك)، (بسارابيا) و سائره. (وولغا) نهری اوزرنده کائن (سامارا) ايالتيله قفقاسياده اوقراینالی جماعتاری واردر. سبرياده اوقراینالیلر سائر اقوامه نسبة اكثريتى حائز بولنيورلر. ۱۸۹۷ تحریر نتیجەسنده بوتون روسیەده يكرمی بدی میلیون اوقراينالی مقیم اولديغى آكلاشيلدى. شیمدی ایسه اوقرايناليلرك مقدار مجموعی اوتوز ميليون قدردر.

اوقراينا اراضى اصليەسنك تقسيمات اداریەسیله بواراضیده هانكی قومدن نەمقدارده سکنه موجود اولدیغی آتی يه درج ایتديكمز حدولده موضحاً كوسترلمکدەدر:

	        هذه الصفحة غير متوفرة بلغات أخرى.

